
Azərbaycan Respublikası Prezidentinin  
2021-ci il 8 may tarixli Sərəncamı ilə təsdiq edilmişdir

Bakı şəhərində və onun qəsəbələrində tikintisi, əsaslı 
təmiri və bərpası nəzərdə tutulan məktəblərin siyahısı

Sıra 
№-si Tədbirin adı

Ayrılan 
vəsait 
(min 

manatla)

İcrası 
başa çatan 
layihələr

1.
Sabunçu rayonunun Zabrat qəsəbəsində 71 nömrəli orta məktəb üçün 
əlavə 30 sinif otaqlı korpusun tikintisinin başa çatdırılması və mövcud 
binanın əsaslı təmiri

6.240,0 2021

2.
Sabunçu rayonunun Zabrat qəsəbəsində 307 nömrəli orta məktəb üçün 
əlavə 15 sinif otaqlı korpusun tikintisinin başa çatdırılması və mövcud 
binanın əsaslı təmiri

5.280,0 2021

3.
Suraxanı rayonunun Əmircan qəsəbəsində 87 nömrəli orta məktəbin 
köhnə korpusunun sökülməsi, 1752 şagird yerlik yeni korpusların 
tikintisi

3.210,0
 

4.
Xətai rayonunda 263 nömrəli orta məktəbin ikimərtəbəli korpusunun 
və birmərtəbəli keçidlərinin sökülməsi, yeni korpusların (idman və akt 
zalı ilə) tikintisi

3.690,0
 

5. Nəsimi rayonunda 35 nömrəli orta məktəbin köhnə korpusunun 
sökülməsi, yeni korpusun tikintisi 1.580,0  
Cəmi 20.000,0

Tahir BUDAQOV: Ulu öndər Heydər Əliyevin  
Azərbaycan xalqı və dövləti qarşısında misilsiz xidmətləri var

Bu fikirləri AZƏRTAC-a açıqlama-
sında YAP sədrinin müavini-Mərkəzi 
Aparatın rəhbəri Tahir Budaqov bu 
gün Yeni Azərbaycan Partiyasının 
nümayəndələrinin Fəxri xiyabanda ulu 
öndər Heydər Əliyevin məzarını ziyarəti 
zamanı jurnalistlərə müsahibəsində 
deyib.

Heydər Əliyevin dünya şöhrətli 
siyasətçi və dahi şəxsiyyət olduğunu 
qeyd edən Tahir Budaqov bildirib: 
“Alman filosofu Şopenqauerin belə bir 

deyimi var ki, dahi şəxsiyyəti istedadlı 
insanlardan fərqləndirən cəhət odur ki, 
istedadlı insan heç kimin vura bilmədiyi 
hədəfləri vuran, dahi şəxsiyyət isə 
heç kimin zamanında görə bilmədiyi 
hədəfləri vuran insandır. Heydər Əliyev 
istər sovet dönəmində respublikamıza 
rəhbərlik etdiyi vaxt, istərsə də ikinci 
dəfə hakimiyyətə qayıdışından sonra 
Azərbaycan dövləti üçün o zaman bəlkə 
də çoxlarının dərk edə bilmədiyi, görə 
bilmədiyi elə bir işlər görmüşdür ki, 

bu işlərin xalqımız və dövlətimiz üçün 
bəhrəsini biz on illərdən sonra şahidi 
olmuşuq”.

YAP sədrinin müavini qeyd edib ki, 
Azərbaycanın müstəqil, suveren dövlət 
kimi bərqərar olub inkişaf etməsində, 

tərəqqisində və bu gün dünya birliyində 
layiqli yer tutmasında Heydər Əliyev 
ideyalarının, onun siyasətinin əvəzsiz 
rolu vardır. “Bu gün də həmin siyasət 
uğurla davam edir. Prezident İlham 
Əliyev Heydər Əliyev siyasətinin da-
vamçısı olaraq ölkəmizi daha uca, yeni 
zirvələrə yüksəltmişdir. Ən əsası, ulu 
öndərin ən böyük arzusu olan Qaraba-
ğın işğaldan azad olunması missiyasını 
Prezident İlham Əliyev yerinə yetir-
mişdir. Buna görə də, biz bu gün ulu 
öndərimizin məzarını  tamamilə başqa 
bir əhval-ruhiyyədə, ərazi bütövlüyünü 
təmin edən ölkənin vətəndaşları kimi 
ziyarət edirik. Bu gün ulu öndər Heydər 
Əliyevin  və  Zərifə xanım Əliyevanın 
ruhları şaddır. Azərbaycan xalqının 
gözü aydın olsun. Hesab edirəm ki, bizi 
qarşıda hələ yeni-yeni zəfərlər gözləyir”, 
– deyə T.Budaqov bildirib.  

Azərbaycan Respublikası Nazirlər Kabinetinin Qərarı
№ 133                                                                          Bakı şəhəri, 7  may  2021-ci il 

“Azərbaycan Respublikasında buğ-
da toxumçuluğunun inkişaf etdirilməsi 
tədbirləri haqqında” Azərbaycan Respubli-
kası Nazirlər Kabinetinin 2008-ci il 19 iyun 
tarixli 139 nömrəli Qərarında dəyişiklik 
edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının   
Nazirlər Kabineti qərara alır:

“Azərbaycan Respublikasında buğda 
toxumçuluğunun inkişaf etdirilməsi tədbirləri 
haqqında” Azərbaycan Respublikası Nazirlər 

Kabinetinin 2008-ci il 19 iyun tarixli 139 
nömrəli Qərarının (Azərbaycan Respubli-
kasının Qanunvericilik Toplusu, 2008, № 
6, maddə 591; 2014, № 2, maddə 201; 
2015, № 2, maddə 227; 2016, № 5, maddə 
955; 2019, № 12, maddələr 2077, 2098; 
Azərbaycan Respublikası Nazirlər Kabine-
tinin 2020-ci il 7 dekabr tarixli 485 nömrəli 
Qərarı) 5-ci hissəsindən “Elm və” sözləri 
çıxarılsın.

Əli ƏSƏDOV 
Azərbaycan Respublikasının Baş naziri

Prezident İlham Əliyevin “BBC 
News”a müsahibəsini Çinin 
“Weibo” sosial şəbəkəsində  

35 milyondan çox insan izləyib

Prezident İlham Əliyevin Vətən müharibəsi 
dövründə – ötən il noyabrın 6-da “BBC News”a 
müsahibəsində səsləndirdiyi fikirlər Çin 
ictimaiyyətinin çox böyük marağına səbəb olub.

Azərbaycan Preziden-
tinin media orqanlarının 
bəzi ölkələrə qarşı saxta və 
qərəzli məlumatlar yay-
ması barədə sözləri oxşar 
problemlə üzləşmiş Çində 
populyar sosial şəbəkələrdə, 
o cümlədən “Weibo”, “Wec-
hat”, “Bilibili”, “Duoyin”də 
geniş müzakirə olunur və 
trendə çevrilib. “Jenmin Ji-
bao”, “China Daily” qəzetləri, 
Çin Mərkəzi Televiziyası, 
Çin Beynəlxalq Radiosu, 
digər nüfuzlu media qurum-
ları, milyonlarla izləyicisi 
olan bloqqerlər Azərbaycan 
Prezidentinin “BBC News”a 
videomüsahibəsinin möv-
zuya dair hissəsini sosial 
şəbəkələrdə paylaşıb-
lar. Bu videonun həştəqi 

gün ərzində Çinin sosial 
şəbəkələrində ən populyar 
həştəqlərdən biri olub və 
bunun nəticəsində vi-
deo təkcə “Weibo” sosial 
şəbəkəsində (“Twitter”in 
Çin alternativi) təxminən 
35 milyon dəfə izlənilib və 
bu rəqəm getdikcə artır. 
Günün bəzi saatlarında 
həmin həştəq üzrə videolara 
baxış sayı bir dəqiqə ərzində 
133 minə çatıb. “Weibo” 
istifadəçiləri Prezident İlham 
Əliyevin məlum fikirləri ilə 
bağlı təxminən 8300 dəfə 
müzakirə açıblar. Yazılan 
şərhlərdə belə bir ümumi 
rəy var ki, aydın məntiqi və 
yüksək natiqlik məharəti 
olan Azərbaycan Prezidenti 
beynəlxalq münasibətləri 

və hüququ dərindən bilir. 
Bundan başqa, Çinin digər 
sosial şəbəkələrində həmin 
müsahibəyə aid yaradılmış 
müxtəlif həştəqlər də yüz 
minlərlə baxış sayı toplayıb. 

Prezident İlham Əliyevin 
əsaslı arqumentlərlə 
səsləndirdiyi fikirlər demok-
ratiyadan dəm vuranlara, 
insan haqları adı altında 
başqa ölkələrə təzyiq 
edənlərə tutarlı cavab olub. 
Azərbaycan Prezidenti-
nin söylədiyi həmin fikirlər 
oxşar problemlə üzləşmiş 
ölkələrin ictimaiyyətinin 
demək istədiyi sözlər idi. Bu, 
həm də beynəlxalq miqyas-
da praqmatik, cəsarətli və 
inamlı mövqeyi ilə tanınan 
Azərbaycan Prezidentinə 
dünyada göstərilən hörmətin 
və inamın təzahürü, 
həmçinin bu məsələnin 
qlobal önəm daşıdığının 
göstəricisidir.

Ulu öndər Heydər Əliyevin anadan olmasının 
98-ci ildönümü Baş Prokurorluqda qeyd edilib

Baş Prokurorluğun mətbuat 
xidmətindən AZƏRTAC-a bildiriblər ki, 
tədbir iştirakçıları əvvəlcə Baş Proku-
rorluğun inzibati binasının foyesində 
müasir müstəqil Azərbaycan dövlətinin 
banisi Heydər Əliyevin büstü önünə əklil 
və gül dəstələri düzərək, onun unu-
dulmaz xatirəsini dərin ehtiramla yad 
ediblər. 

Sonra dahi rəhbərin həyat və 
fəaliyyətini əks etdirən foto-guşəyə 
baxış olub.

Mərasimdə çıxış edən Baş prokuror 
Kamran Əliyev görkəmli dövlət xadimi, 
təcrübəli siyasətçi, ölkəmizi davamlı 
inkişaf yoluna çıxaran ulu öndər Heydər 
Əliyevin şərəfli və mənalı ömür yolun-
dan, zəngin dövlətçilik təcrübəsindən 
və misilsiz xidmətlərindən söz açıb, 
əbədiyaşar liderin müəyyənləşdirdiyi 
siyasi kursu uğurla davam etdirən 
Azərbaycan Respublikasının Prezidenti 
İlham Əliyevin rəhbərliyi ilə qazanılan 
yüksək nailiyyətləri diqqətə çatdırıb.

Xüsusi qeyd edilib ki, ümummilli 
lider Azərbaycanda birinci dəfə siyasi 
hakimiyyətə gəldiyi andan daim milli 
həmrəyliyin qorunmasına və dövlətçilik 
ənənələrinin yaşadılmasına müstəsna 
əhəmiyyət verərək, milli-mənəvi 
dəyərlərin yaşadılması, qorunması, 
gənc nəslin vətənpərvərlik ruhunda 
tərbiyəsi, milli-strateji məqsədlərə 
çatmaq üçün hərbi kadr potensialının 
formalaşdırılması istiqamətində atdığı 
əməli addımlar müstəqilliyimizin bərpası 
yolunda mühüm önəmə malik olub.

Azərbaycanın, xüsusən də Qara-
bağ bölgəsinin inkişafını daim diqqət 
mərkəzində saxlayan ulu öndərin həmin 
dövrdə və SSRİ kimi fövqəlgücə malik 

bir dövlətin rəhbərliyində çalışdığı 
dönəmdə erməni millətçilərinin Dağ-
lıq Qarabağı Azərbaycandan ayırıb 
Ermənistana birləşdirmək cəhdlərinin 
qarşısını qətiyyətlə aldığı qeyd edilib.

Diqqətə çatdırılıb ki, Heydər 
Əliyevin İttifaqda gündən-günə artan 
nüfuzunu həzm edə bilməyən və onun 
fəaliyyətinə qısqanclıqla yanaşan 
ermənipərəst dairələrin təsiri altın-
da olan sovet rəhbərliyinin antimilli 
hərəkətlərinə etiraz olaraq ulu öndərin 
vəzifəsindən istefa verməsi region-
da siyasi qüvvələr nisbətinin sürətlə 
dəyişməsinə, xalqımızın ağır və 
məhrumiyyətli günlərlə, dövlətçiliyimizin 
itirilməsi təhlükəsi ilə üzbəüz qalmasına 
şərait yaradıb, son nəticədə erməni 
separatçıları tərəfindən əzəli torpaqları-
mızın işğalına səbəb olub. 

Bildirilib ki, 1993-cü ilin yayında xal-
qın çağırışı ilə respublika rəhbərliyinə 
qayıdaraq xalqımızı və dövlətimizi 
böyük təhlükələrdən, vətəndaş 
müharibəsindən xilas etmiş, müstəqil 
Azərbaycan dövlətini qurmaq missiyası-
na “ömrümün qalan hissəsini də xalqı-
ma bağışlayıram” söyləməklə başlayan 
dahi öndər böyük siyasi uzaqgörənliyi, 
nadir dövlətçilik zəkası ilə möhtəşəm 
Zəfərə aparan yolun təməlini qoymağa 
müvəffəq olub.

Dahi sərkərdə Heydər Əliyevin 
zamanında səsləndirdiyi bir çağırı-
şı ilə yaranmış qüdrətli Azərbaycan 
Ordusunun o dövrdə erməni silahlı 
qüvvələrinin bədnam niyyətlərinin qarşı-
sını almaqla ilk qələbələrini qazanaraq 
düşməni atəşkəsə məcbur etməsi, 
qısa müddətdə müasir, mütəşəkkil 
ordunun yaradılması, Azərbaycanın 

haqq səsini dünyaya çatdırmaqla 
yorulmaz fəaliyyəti nəticəsində mötəbər 
beynəlxalq təşkilatların ölkəmizin ərazi 
bütövlüyünün tanınmasına dair qəbul 
etdikləri qərar və qətnamələri hərbi-
siyasi qələbəmizi şərtləndirən ən vacib 
amillərdən olması xüsusi vurğulanıb. 

Qeyd edilib ki, Heydər Əliyevin 
öz xalqına ən böyük xidməti ölkənin 
davamlı strateji inkişaf konsepsiyası-
nı müəyyənləşdirməklə yanaşı, onu 
özündən sonra yüksək peşəkarlıqla 
həyata keçirməyə qadir, səmərəli 
fəaliyyəti nəticəsində ölkəmizi regio-
nun qabaqcıl dövlətinə çevirib, həyata 
keçirdiyi sistemli islahatlarla respubli-
kamızın daimi tərəqqisini təmin edən, 
ulu öndərin özü qədər inanıb-güvəndiyi 
görkəmli siyasi lider İlham Əliyev kimi 
davamçı hazırlaması olub.

Ümummilli liderin xilaskarı olduğu 
müstəqil Azərbaycanın ərazi bütöv-
lüyünü bərpa edərək onun ideya və 
əməllərini davam etdirən, yarımçıq 
qalmış arzuları ilə bağlı vəsiyyətlərini 
gerçəkləşdirən Müzəffər Ali Baş 
Komandan İlham Əliyev tərəfindən 
Ermənistan-Azərbaycan Dağlıq Qa-
rabağ münaqişəsinə 44 gündə son 
qoyulmaqla şanlı tariximizə əbədi həkk 
olunan möhtəşəm zəfər salnaməsinin 
yazıldığı diqqətə çatdırılıb.

Tədbirdə Baş Prokurorluğun 
Təşkilat və icraya nəzarət idarəsinin 
rəisi Elşən Abbasov çıxış edərək 
Azərbaycanın müstəqilliyinə, xalqı-
nın milli maraqlarına dərindən bağlı 
olan ümummilli lider Heydər Əliyevin 
ölkəmizi böhrandan xilas edərək 
tərəqqiyə aparan yolun təməlini 
qoymaqla ərazi bütövlüyünün bərpası 
istiqamətində döyüş hazırlığına malik 
ordunun yaradılması, formalaşdırılma-
sı və inkişafında misilsiz xidmətlərini 
qeyd edib. Bildirilib ki, ulu öndər Heydər 
Əliyevin müstəsna dövlətçilik təcrübəsi, 
təşkilatçılıq bacarığı, yorulmaz işgü-
zarlığı ilə Azərbaycan Ordusu qısa 
müddətdə böyük inkişaf yolu keçərək 
bölgənin ən güclü qüvvəsinə çevrilib, 
Müzəffər Ali Baş Komandan İlham 
Əliyev tərəfindən davam etdirilən 
tədbirlərlə əbədi və əzəli torpaqlarımız 
düşmən tapdağından azad olunub.

Tədbirə yekun vuran Kamran 
Əliyev hər bir prokurorluq işçisinin 
daim Heydər Əliyev ideyalarına sadiq 
qalaraq onun unudulmaz xatirəsini 
əziz tutacağına və bütün qüvvələrini 
Azərbaycan Respublikasının Prezidenti 
İlham Əliyevin rəhbərliyi ilə aparılan 
uğurlu siyasətin həyata keçirilməsinə 
istiqamətləndirəcəyinə əminliyini bildirib.

Yeni Azərbaycan Partiyasının nümayəndələri Fəxri xiyabanda 
ümummilli lider Heydər Əliyevin məzarını ziyarət ediblər

Mayın 8-də Yeni Azərbaycan Partiyasının (YAP) nümayəndələri müasir müstəqil 
dövlətimizin memarı və qurucusu, xalqımızın ümummilli lideri Heydər Əliyevin anadan 
olmasının 98-ci ildönümü münasibətilə Fəxri xiyabanda ulu öndərin xatirəsini yad edib, 
məzarı önünə əklil və gül dəstələri qoyublar.

Görkəmli oftalmoloq-alim, akademik Zərifə 
xanım Əliyevanın da xatirəsi anılıb, məzarı üzərinə 
tər güllər düzülüb. 

“Xalq qəzeti”

Mayın 8-də Azərbaycan Respublikasının Baş Prokurorluğunda 
müasir müstəqil Azərbaycan dövlətinin memarı və qurucusu, 
qüdrətli Azərbaycan Ordusunun yaradıcısı, xalqımızın ümummilli 
lideri Heydər Əliyevin anadan olmasının 98-ci ildönümünə həsr 
edilmiş “Qarabağ zəfərinin əldə olunmasında Heydər Əliyev 
siyasətinin rolu” mövzusunda tədbir keçirilib.

Azərbaycan Avropanın ən böyük futbol turnirinin bir neçə görüşünə evsahibliyi edəcək
(əvvəli 1-ci səhifədə)

Qeyd etmək yerinə düşər ki, bu yarışda 30 
ölkənin 300-ə yaxın idmançısı iştirak edirdi. 
Növbəti il, Bədii Gimnastika üzrə 22 ölkənin 
qatıldığı dünya kuboku da Azərbaycanda 
keçirildi. 2004-cü ildə ölkəmizdə keçirilən daha 
bir mötəbər yarış isə taekvando üzrə Olimpiya 
lisenziya turniri idi.

2005-ci ildə bədii gimnastika üzrə 27-ci 
dünya çempionatı, 2007-ci ildə sərbəst və 
yunan-Roma və qadın güləşi üzrə dünya 
çempionatı da Bakıda keçirilən nüfuzlu idman 
yarışlarındandır. 2007-ci ildə baş tutan güləş 
üzrə dünya çempionatı zamanı paytaxt Bakı 
2500-dən çox idmançıya evsahibliyi etmişdir.

Müxtəlif illərdə Azərbaycanda bədii gim-
nastika üzrə 25-ci Avropa çempionatı, qılıncoy-
natma üzrə gənclər arasında dünya birinciliyi, 
bodibildinq üzrə 64-cü dünya çempionatı, 
gənclər arasında boks üzrə dünya çempionatı, 
cüdo üzrə “World Masters” beynəlxalq turniri, 
həmçinin cüdo üzrə dünya kuboku, boks üzrə 
XVI dünya çempionatı keçirilib.

2012-ci ildə ölkəmizdə keçirilən beynəlxalq 
turnirlərə yeni bir platforma daxil oldu. Belə 
ki, həmin il oktyabr ayının 26-28-də paytaxt 
Bakıda “GT3 və Klassik Formula 1” keçirililib. 
Həmçinin, ilk dəfə keçirilən “City Challenge” ya-
rışlarının avtoparadı paytaxtımızda təşkil olunub. 
Dünyanın ən nüfuzlu, məşhur avtomobil yarışı 

olan “Formula 1” yarışlarının Bakı mərhələsi 
120 ölkədə 300 milyondan çox insan tərəfindən 
izlənilib. Əlbəttə, bu rəqəmin böyüklüyünü 
düşünəndə Azərbaycanın nə qədər mötəbər bir 
yarışa evsahibliyi etdiyini başa düşmək olur.

2015-ci ildə keçirilən Avropa Oyunları 
isə ölkəmiz üçün xüsusi əhəmiyyətə malik 
beynəlxalq tədbir idi. Belə ki, Avropa Oyunla-
rının ilk dəfə olaraq məhz Bakıda keçirilməsi 
Azərbaycanın idman sahəsi ilə yanaşı, iqtisadi 
və sosial cəhətdən də yüksək inkişaf etdiyini 
göstərirdi. Avropa Olimpiya Oyunlarında 50 
ölkədən 10 mindən çox idmançı iştirak etmişdir. 
Otuz idman növündə keçirilməsi nəzərdə 
tutulan yarışlar beynəlxalq standartlarda yüksək 

səviyyədə baş tutdu. İki il sonra 2017-ci ildə Ba-
kıda növbəti genişmiqyaslı mötəbər beynəlxalq 
turnir olan İslam Həmrəyliyi Oyunları keçirildi. 

Və nəhayət futbol. Futbol idman növlərinin 
şahıdır. Dünyada ən çox izləyicisi olan idman 
növü də məhz futboldur. Bütün dünyada 
olduğu kimi, ölkəmizdə də kifayət qədər futbol 
həvəskarı var. Azərbaycanda futbol üzrə də 
beynəlxalq idman turnirləri keçirilir. Bu mənada, 
2012-ci ildə ölkəmizdə 17 yaşlı qızlar arasında 
futbol üzrə dünya çempionatı baş tutub. Bu 
turnir Azərbaycanda keçirilən “FİFA” miqyaslı 
ilk futbol yarışı idi. 

Daha sonra 2019-cu il mayın 29-da futbol 
üzrə UEFA Avropa Liqasının final görüşü ke-

çirildi. UEFA Avropa Liqasının Bakı Olimpiya 
stadionunda keçirilən final qarşılaşmasında Lon-
donun iki nəhəng klubu — “Çelsi” və “Arsenal” 
mübarizə aparmışdı. 

2021-ci ildə isə Azərbaycanda ötən 
ildən təxirə salınan Avropa kubokunun final 
mərhələsinin 3 qarşılaşması keçiriləcək. Yarışlar 
iyunun 13, 17 və 21-də baş tutacaq. Uels-
İsveçrə, Türkiyə-Uels, və İsveçrə-Türkiyə matç-
ları Avropa Kubokunun A qrupu çərçivəsində 
keçiriləcək. Daha sonra, 1/4 final mərhələsinin 
də bir qarşılaşması Bakı Olimpiya stadionunda 
baş tutacaq. 

AVRO 2020-nin kuboku evsahibi kimi artıq 
Azərbaycana gətirilib. Üç gün Bakıda nüma-

yiş etdirilən kubok Prezident İlham Əliyevə 
təqdim olunub. Daha sonra ölkə turuna çıxarılan 
AVRO 2020-nin kuboku Azərbaycanın tarixi 
yerlərinə aparılıb. Burada müxtəlif abidələrin 
önündə fotolar çəkilib. Əlbəttə, daha sonra geniş 
futbol ictimaiyyətinə təqdim edilən materi-
allar ölkəmizin beynəlxalq arenada daha çox 
tanınmasına səbəb olacaq. Bildirilmişdir ki, 
azərbaycanlı futbol azarkeşlərinin böyük mara-
ğına səbəb olan tədbir mayın 9-da tamamlanır. 
Qeyd edək ki, AVRO 2020 bu il iyunun 11-də 
start götürəcək, turnirin final oyununun isə 
iyulun 11-də keçirilməsi planlaşdırılıb.

İmran ƏLİYEV, “Xalq qəzeti” 

Azərbaycan xalqı, o cümlədən Yeni Azərbaycan Partiyasının 
üzvləri ümummilli liderimiz Heydər Əliyevin anadan olmasının 
98-ci ildönümünü böyük ehtiramla qeyd edir. Ulu öndər Heydər 
Əliyevin Azərbaycan xalqı və dövləti qarşısında misilsiz 
xidmətləri var. 

